
				এই পাতাটির মুদ্রণ সংশোধন করা প্রয়োজন। 
ঈশা-অনুসরণ *S)
উপকারক ও অবশ্যক বস্তু পরিত্যাগ করিয়া স্ব-ইচ্ছায় যাহা কেবল কৌতুহল উদ্দীপিত করে এবং অপকারক—এ প্রকার বিষয়ের অনুসন্ধান করা অতি নির্বোধের কার্য ; চক্ষু থাকিতেও আমরা দেখিতেছি না !
২ । ন্যায়শাস্ত্রীয় পদার্থ বিচারে আমরা কেম ব্যাপৃত থাকি ? তিনিই বহু সন্দেহপূর্ণ তর্ক হইতে মুক্ত হয়েন, সনাতন বাণী যাহাকে উপদেশ করেন ।
সেই অদ্বিতীয় বাণী হইতে সকল পদার্থ বিনি:স্থত হইয়াছে, সকল পদার্থ তাহাকেই নির্দেশ করিতেছে ; তিনিই আদি, তিনিই আমাদিগকে উপদেশ
করেন ।
তাহাকে ছাড়িয়া কেহ কিছু বুঝিতে পারে না অথবা কোন বিষয়ে যথার্থ বিচার করিতে পারে না ।
তিনিই অচলভাবে প্রতিষ্ঠিত—তিনিই ঈশ্বরে সংস্থিত, যাহার উদ্দেশ্য একটি মাত্র, যিনি সকল পদার্থ এক অদ্বিতীয় কারণে নির্দেশ করেন এবং যিনি এক জ্যোতিতে সমস্ত পদার্থ দৰ্শন করেন .
হে ঈশ্বর, হে সত্য, অনন্ত প্রেমে আমাকে তোমার সহিত একীভূত করিয়া
FS 1
বহু বিষয় পাঠ এবং শ্রবণ করিয়া আমি অতি ক্লান্ত হইয় পড়ি ; আমার সকল অভাব, সকল বসন তোমাতেই নিহিত ।
আচাৰ্যসকল নির্বাক্ হউক, জগৎ তোমার সমক্ষে স্তব্ধ হউক ; প্রভো, কেবল তুমি [ আমার সহিত কথা ] বল ।
৩। মানুষের মন যতই সংযত এবং অস্তঃপ্রদেশ হইতে সরল হয়, ততই সে গভীর বিষয়সকলে অতি সহজে প্রবেশ করিতে পারে ; কারণ তাহার মন আলোক পায়। * *
যে ব্যক্তি ঈশ্বরের মাহাত্ম্য-প্রকাশের জন্য সকল কার্য করে, আপনার সম্বন্ধে কার্যহীন থাকে এবং সকল প্রকার স্বার্থশূন্ত হয়, সেই প্রকার পবিত্র, সরল ও আটল ব্যক্তি বহু কার্য করিতে হইলেও আকুল হইয়া পড়ে না। হৃদয়ের অনুন্ম লিত আসক্তি অপেক্ষ কোন পদার্থ তোমায় অধিকতর বিরক্ত করে বা বাধা দেয় ?
১২ ইনিই ঈশীরূপে অবতার হন।

